
aleak ez du bere gain hartzen iritzia sailean, edo  bestelako 
orrialdeetako kolaboratzaileek, adierazitako iritzien erantzukizunik. 

azaleko irudia:    
J. Gallego

4 zaharberrikuntza zerbitzuaren 30. urteurrena.
8 Mikel Guridi: "sentitzen dut afrikan egiten ari garenagatik 

ordaindu behar dugula".
12 iritzia: edu zelaieta anta eta itziar rekalde.
 
 arabako kuadrillak
14 Gasteiz: aurrekontu parte-hartzailea aurkeztu dute.
16 aiaraldea: abandonatuta sentitu da Faustmann familia. 
17 Gorbeialdea: Gorbeia mendiarekin lotutako ekimenak.
18 lautada: Dulantziko araztegi berria martxan dago.
19 añana: herriko dantzak berreskuratu dituzte kuartangon.
20 Mendialdea: lagrango euskal toponimoak bildu dituzte.
21 trebiñu: pilota topaketa antolatu dute.
22 arabako errioxa: maratoi erdia egingo da igandean.

 haMaika saltsa
23 santos iñurrietaren erakusketa artiumen.
24 artepan, ogi kulturaren aldeko apustua.
26 'bertxoratu' kanpaina abian jarri du abek.
27 emaize: "Mamuak uxatu".
28 postontzia eta zorion agurrak.
30 agenda.

asteko Gaia

M
antal zuria, lupa 
gisako betaurre-
koak eta pintzela. 
Hori da, gehienetan, 
zaharberritze hitza 

entzutean gogora datorren irudia. 
Eta modu horretan ere, noski, egi-
ten dute lan berritze lanetan ari 
direnek; baina, hori baino askoz 
harago doa haien jarduna.  

Aurten 30 urte bete ditu Araba-
ko Zaharberrikuntza Zerbitzuak. 
Bertan bederatzi lagun daude lanean 
gaur egun. Haien eskuetatik 12.000 
lan igaro dira. Dela margolan han-
di bat, dela hilobi batean topatuta-
ko hezurtxo bat, guztiek dute atzean 
istorio bat kontatzeko. Funtsean, 
zaintza eta zaharberritze egokia 
egin ahal izateko, adituek historia 
hori irakurtzen ikasi behar dute. 
Prozesu luzea da, baina merezi du, 
zaharberritzaileek diotenez.   

Kimikariek, historialariek, arkeo-
logoek... horiek guztiek parte hartzen 
dute ikerketan, Zaharberrikuntza 
Zerbitzuko buru Cristina Aransayk 
azaldu duenez. "Diziplina anitzeko 
lana da gurea. Guztion artean, objek-

tu bakoitzaren atzean dagoen his-
toria berreskuratzea lortzen dugu. 
Askotan artelanaz eta egileaz hitz 
egiten da, baina gutxitan kontatzen 
da objektu bakoitzaren ibilbidea. 
Eta hori ulertzea funtsezkoa da".   

Arakatze zeregin horretan den-
bora asko ematen dute profesional 
hauek, eta horrek objektuarekiko 
lotura estua sortzen du. Orain labo-
rategietan dauden hainbat objektu 
horren adibide dira. Teknikari bat 
Japoniako samurai baten armadu-
ra berreskuratzen ari da, baina lan 
hori egin ahal izateko urtebete ingu-
ru eman du gaiaren inguruko xehe-
tasunak ikertzen. Alboan dagoen 
beste teknikari bat, aldiz, Martio-
dako erlikietako ehunak konpontzen 
ari da. Duela urtebete inguru hasi 
dira tradizioak Tebasko legioaren 
soldaduen aztarnatzat jotzen ditue-
nak zaintzen, eta zeregin horretan 

iraganaren 
testigantza  
arabako zaharberrikuntza zerbitzuak 30 urte bete 
ditu aurten. ondare materiala zaintzeaz gain, 
objektu bakoitzak izan duen ibilbidea gertutik 
jarraitzen dute adituek. juanma galllego gasteiz

12.000
kUltUra onDasUnak

Artelanak, objektu 
arkeologikoak, liburu 
zaharrak... mota guztietako 
kultura ondasunak igaro 
dira Zaharberrikuntza 
Zerbitzuak dituen 
instalazioetatik azken hiru 
hamarkadetan. Horietatik, 
8.600 ondasun inguru 
zaharberritu dituzte.

ere hilabete dezente emango dituz-
tela aurreikusten dute.  

Alboko laborategian, margoen 
atalean, beste hainbat artelan txu-
kuntzen ari dira. Horietako bat 
Ignacio Diaz Olanoren Angelusaren 
otoitza landan izeneko margolana 
da. "Begiratu zeru urdin hori", eska-
tu du Aransayk. "Tira, Araban ez 
dago halako zeru urdinik! Hor zer-
baitek huts egin zuen". 

olioa olioaren gainean
1985ean margolan horretan esku-har-
tze bat egin zutela azaldu du adituak, 
baina horretaz arduratu zen pertso-
nak olioa erabili zuen galdutako 
zerua berreskuratzeko. Olioa jato-
rrizko olioaren gainean, hain zuzen. 
Eta hori, zaharberritzaileentzat, 
benetako bekatua da; batez ere, mar-
golana eta esku-hartzea desberdin-
tzea guztiz zailtzen duelako. "Orain 

akuarela erabiltzen da hori egiteko, 
horrek aukera ematen duelako egin-
dako esku-hartzea bereizteko, eta, 
behar izanez gero, atzera joateko", 
azaldu du Marina Lopez teknikariak. 
"Itzulgarritasun hori funtsezkoa da 
edozein zaharberritze egitean". 

Erronka zaila dirudi. Batetik, 
esku-hartzea oso ondo bereizi behar 
da; baina, bestetik, artelana begira-
tzean ez da asko igarri behar. Pers-
pektibak laguntzen du horretan. 
Aurrean dagoen beste margolan 

batean ederki ikusten da hori. Buka-
tuta dago, eta, bere aurrean jarrita, 
aditua ez den inork ez luke ezer 
arrarorik susmatuko. "Begiratu alde 
honetara", galdegin dute, eremu 
zehatz bat seinalatuz. Burua zenti-
metro gutxira hurbilduta, ondo ikus-
ten da gainean zerbait margotu 
dutela. Pintzelkadak marra txikiez 
osatuta daude. Estetika eta zientzia 
biltzen dituen amarrua ederki lortu 
dute. "Begirada batean ez da igar-
tzen. Museo batera joan eta norbait 
sudurra margolanari itsatsita ikus-
ten baduzu, ziur pertsona hori zahar-
berritzailea dela", dio Aransayk, 
txantxetan. 

Prozesua, funtsean, antzekoa da 
laborategi guztietan. Alboko lante-
gian, Markinezko elizako Jesukris-
toren estatua berritzen ari dira. 
Argipean dago orain nazaretar gixa-
joa, kirofano batean balego bezala. 

“Diziplina anitzeko lana da 
gurea; guztion artean, 
objektu bakoitzaren 
historia berreskuratzeko”
cristina aransay 
zerbitzUko bUrUa

Esku-hartze guztietan 
itzulgarritasuna bermatu 

behar dute adituek.
JUanMa GalleGo

asteko Gaia

"Berniza kendu eta egurra finkatu 
dugu", azaldu du Marisol Rojo zahar-
berritzaileak. "Gero iztukua ematen 
diogu polikromia ez duen eremue-
tan, eta, azkenik, kolorea itzuliko 
diogu, puntuka edo marraka, egin-
dako eskuhartzea bereizteko". Hala 
ere, hor ez da lana bukatzen. Hasi 
baino lehen dokumentazio lana egin 
behar duten modu berean, proze-
suaren amaieran ere txostenak egi-
ten dituzte, egindako lan guztia 
idatzita egon dadin. Modu horretan, 
ikerketan ikasitakoaren berri ema-
ten dute, eta lanean egindako 
esku-hartzea etorkizuneko ikertzai-
leen eskura uzten dute.

Arabako aztarnategietan arkeo-
logoek eskuratzen dituzten objektuak 
ere Zerbitzutik igarotzen dira. Horie-
tatik, batzuk harrien lantegira joa-
ten dira. Sabaian dagoen garabiak 
argi adierazten du bertan, noizean 
behin, pisu handiko piezak  sartzen 
direla. Diana Pardo arduratzen da 
horietaz. Mahai desberdinetan erro-
matarren garaiko aztarna ugari 
daude, osatzear dagoen puzzle erral-
doi baten antzera. Orain eskuartean 
dauzkanak, berriz, Zalduondoko 
Lazarraga jauregiko horma-irudiak 
dira. Horiek antzina izan zuten dis-

tira berreskuratzea zaila izango da, 
baina zeregin horretan dabil Pardo. 

Arkeologia laborategian ere hitz 
egiten ez dute materialei mintzaraz-
ten saiatzen dira adituak. Hemen 
ere istorioak pilatzen dira. 

berunezko altxorra 
Eskularruak jantzi ditu Isabel de 
Erraztik, kutxa batean dagoen altxor 
txikia erakusteko. "Funtsezkoa da 
beti eskularruak erabiltzea. Esku 
hutsekin ukituz gero, narriadura 
prozesuak abiaraz daitezke eta". 
Matrioska baten antzera, plastiko 
bigungarriaz osatutako geruzez ingu-
ratuta dago altxorra. Ardura asko-
rekin atera du berunezko kaliza bat. 

Indiana Jones-en filmetan altxo-
rrak beti urrezkoak izan ohi dira, 
baina mundu errealeko adituentzat 

beruna ere altxorra izan daiteke.  
Apaiz baten hilobian aurkitutako 
kaliza da. Zergatik, bada, berunez-
koa? "Arpilatzeak saihesteko", eran-
tzun du Ortiz de Erraztik. "Sinbo-
likoki balore berdina dauka". Bere 
kide Paloma Lopezek ideia hori 
berretsi du. Laborategian bilatu eta 
beste kaliza bat erakutsi du, kasu 
honetan, egurrezkoa. "Erlijio kato-
likoak ez du ostilamendua onartzen 
hilobietan, baina, nonbait, aspaldi-
tik zetorren ohitura hori mantendu 
zuten". 

Gasteizko Santa Maria katedra-
lean agertutako hilobien bitartez 
ere erromatarren garaiko sineskeria 
horien berri izan dute, Lopezek 
argitu duenez. "XVII. mendeko hilo-
bietan txanponak agertu dira, hil-
dakoen mihiaren azpian". Mundu 
klasikoan, hilen mundura joan ahal 
izateko, Estigia aintzira zeharkatu 
behar zuten hildakoek, eta Karonte 
txalupa-zainarentzako eskupekoa 
eramatea komeni zen. San Pedrok 
hartu zuen betekizun hori kristau-
tasunean, zeruaren atarian zainda-
ri. Inon ez zen zehazten eskupekorik 
eman behar zitzaionik, baina, badaez-
pada, hobe betikotasunarekin ez 
jolastea. 

artelan bat zaharberritu baino lehen, bere ibilbide osoa jarraitu behar dute, ezinbestean  | JUanMa GalleGo

“Egindako esku-hartzea 
bereizteko eta, behar izanez 
gero, atzera joateko modua 
bermatu behar dugu." 
Marina loPeZ 
zaharberritzailea

h
onek jada ez digu ezer 
esango". Paloma Lopezek 
lantza baten muturra era-
kutsi du. Polita da esku 
artean duen pieza. Pertso-

na batek mendian aurkitu zuen, 
baina, inguruan zeukan oxidoa ken-
tzeko, azidoan murgildu zuen. Aka-
bo. Hortik aurrera, lantza baten 
mutur hutsa izatera  igaro zen. Mutur 
mutua, alegia.

Bigarren traste baten argazkia 
erakutsi du ondoren. "Sentitzen dugu, 
baina ezin dizugu erakutsi, orain 
Bibat museoan dagoelako. Ikusteko, 
hara joan beharko duzu. Merezi du". 
Guztiz zatarra da argazkian azaltzen 
dena. Herdoildutako nahaspila hutsa. 
Itsusia. Benetako harribitxia, finean. 

Dulantziko San Martingo nekropo-
lian topatutako aizkora da. Goi Erdi 
Aroko gerlari batek berarekin era-
man zuen. Zerura edo infernura, 
batek daki. Baina aizkora horren 
zaharberritze prozesuak informazio 
andana azaleratu du.

herdoilaren azpikoak 
"Pixkanaka garbitzean, gauzak azal-
tzen hasi ziren", gogoratu du Lope-
zek. "Ehun baten aztarna agertu da, 
aizkoraren gainean mineralizatuta. 
Seguruenera, gerlariak zeraman 
jantziaren aztarnak dira". Bestetik, 
herdoilaren azpian, egurrezko kir-
tenaren arrastoak ageri dira. Azke-
nik, intsektuetako pupen arrastoak 
ere ageri dira, metalaren narriadu-

rak "fosilizatutako" aztarnak, hain 
zuzen. "Momentuz espeziea ezin izan 
dugu identifikatu. Baina etorkizu-
nean hori egiterik balego, agian 
aukera izango genuke jakiteko ea 
gorputza berehala ehortzi zuten ala 
denbora batez mantendu zuten. Garai-
ko hilobiratze ohituren berri jaki-
teko, alegia". CSI Dulantzi, funtsean, 
duela hamabost mendetako hilotz 
batean entomologia forentsea apli-
katuta. 

Esku artean izeneko erakusketan 
ikusgai dago aizkora itsusia. Lantza 
mutur polita, ordea, kaxoi batean 
gordeta dago, momentuz. Polita da, 
bai. Historikoa, baina atzean istorio 
onik gabekoa. Azidoak betiko era-
man zuen bere arima.

'esku artean' izan dituztenak 
zaharberrikuntza zerbitzuaren ibilbidea biltzen duen 'esku artean' izeneko erakusketa urriaren amaierara arte ikusgai dago 
bibat museoan. estetika hutsaz harago, kultura ondasun gehienek istorio zirraragarri bat dute atzean. juanma gallego gasteiz

Cristina Aransay eta 
diputatu nagusia, 
erakusketan.
qUintas

asteko elkarriZketa

M
undu osoan 40 gerra 
daude eta 60 milioitik 
gora lagunek euren 
etxeetatik ihes egin 

behar izan dute. Gerra horien guz-
tien heren bat Afrikan gertatzen 
ari da; tokiko baliabide naturalak 
ustiatzeko borrokak dira, eta mun-
duko potentzia handienak daude 
atzean: Txina, Ameriketako Estatu 
Batuak, Europa… Halaber, gatazka 
hauek direla medio, 20 milioi lagu-
nek ezin dute elikagairik lortu, eta 
arrisku larrian daude. Gosetea bor-
tizki kolpatzen ari da Nigeria, Hego 
Sudan, Somalia eta Yemen. Giza 
larrialdien testuinguru horretan 
lan egiten dute, Mikel Guridik beza-
la, milaka lagunek. Lanak kostu 
pertsonal handia du, baina Guridi-
rentzat "pribilegio" bat da.
Zer nolako lanak egin dituzu Mugarik 
Gabeko Medikuekin?
Logista esaten diote; medikuak 
herrialdean kokatzeko eta toki bate-
tik bestera mugitzeko beharrezkoa 
den guztia lotzea da gure ardura: 
garraioa, ura, argia, komunikazioak, 
segurtasuna, eraikuntza, saneamen-
dua. Dena.
non garatu zenuen lehen proiektua?
Zimbawen, 2008. urtean; sei hilabe-
te egon nintzen bertan. Lehen hiru 
hilabeteetan hiesaren kontrako 
programa batean; horretan nengoe-
nean kolera izurrite izugarria zabal-
du zen, eta larrialdi horretan ere 
lanean izan nintzen. 

nola bizi izan zenuen lehen esperientzia 
hori? 
Lehen aldiz flipatu egiten duzu. 
Badakizu nora zoazen, irakurri 
duzu, informatu zara, baina shock 
bat da. Egoerara moldatzeko gogoak 
baldin badituzu moldatuko zara, 
baina badira ere hiru aste igaro 
ondoren alde egiten dutenak. Zim-
bawen herri txiki batean nengoen, 
ez zegoen ezer, ez telefonorik, ez 
internetik; hiriburuarekin hitz egi-
teko irratiarekin moldatzen ginen. 
Arazoak sortu ahala ikasten duzu; 
zailena da dituzun gauza guztiak 
koordinatzea, lehentasunak jartzea.
Zaila da moldatzea?
Hasieran ez da erraza, baina inoiz 
ez zaude bakarrik, beti zaude babes-
tuta. Logistikan aritzen garenok 
gaixotasun bat dagoela esaten ohi 
dugu: bururik gabeko oiloaren gai-
tza. Logista bat ikusten baldin badu-
zu batera eta bestera korrika, hasi-
berria da. Sute guztiak itzali nahi 
dituzu, eta ez zara konturatzen 
ikuspegi globala behar dela, ezin 
dituzula arazo guztiak bat-batean 
konpondu. Esperientziak horretan 
ere laguntzen du.
Zeintzuk dira erronka nagusiak?
Tokiko baliabideekin jokatu behar 
duzu. Bermatu behar duzu bertatik 
alde egiten duzunean, proiektua, 
ospitalea, etxea, mantendu ahal 
izatea. Dauden medioak erabili behar 
dituzu, ahalik eta baliabide txikie-
nekin jokatzen ikasi behar da. Batzue-

Mikel Guridi
loGistika arduraduna MuGarik Gabeko Medikuekin hamaika proiektu eta herrialdetan ibili da Mikel Guridi 
(Donostia, 1973) azken hamar urteetan, afrikan bereziki; "pribilegiatua" sentitzen da. estitxu ugarte lz. de arkaute gasteiz

"ebolaren izurritea da gehien 
ukitu nauen esperientzia"

Erraztailearen 
ibilbidea

Korresen bizi da egun Mikel 
Guridi. Kazetaritza ikasketak 
egin zituen, eta ondoren, 
argazkilari eta argazkilaritza 
irakasle bezala lan egin 
zuen urte batzuk; hala ere, 
bidaiatzeko gogoa piztu 
zitzaion unibertsitateko 
garaian, Hego Amerikara 
egin zuen bidai luze batean; 
orduan erabaki zuen 
mundua ezagutu nahi zuela, 
eta Oxfam erakundean lan 
egiten ari zen bere 
lehengusu batengana jo 
zuen. Mugarik Gabeko 
Medikuekin logistika lanak 
egiten hasi zen 2008. 
urtean. 

Mikel Guridi.  |  aritz Martinez De lUna

tan jendeak oso gauza handiak egin 
nahi ditu, baina gero ezin dira man-
tendu. Zure burua zeharo aldatu 
behar da. 
negoziatu behar da herri horietan lan 
egin ahal izateko?
Ni negoziazioetan ez naiz ibili. Noiz 
edo noiz tokatu zait, baina ni ez 
nago horretan. 
hirutan egon zara hego sudanen; nola-
koa da bertako egoera? 
Jendea oso gogorra da, oso-oso gogo-
rra. Azken hogei urteetan gerran 
egon da Hego Sudan. Petrolioa dute, 
Nilo ibaia Hego Sudango elementu 
ekonomiko inportantea da, baina 
herria birrinduta dago. Juban, hiri-
buruan, egon nintzen lehen aldiz 
logistika lanak egiten, eta hurren-
goan Malakaleko errefuxiatuen 
kanpamentuan, lehen mailako ospi-
tale bat prestatzen. Nazio Batuen 
kanpamentua da, bertan 40.000 erre-
fuxiatu daude, baldintza penaga-
rrietan. Euri sasoia zen eta ez zegoen 
inolako zerbitzurik, urik ez, jana-
ririk ez… kolera izurritea zabaltze-
ko arriskua zegoen.
batik bat afrikan izan zara, baina baita 
europan eta amerikan ere; zer proiektu 

garatzen lagundu duzu toki desberdine-
tan?
Kenia eta Somalia arteko mugan 
dagoen Dadaabeko errefuxiatuen 
kanpalekuan ospitale bat prestatu 
genuen; Somaliako, Eritreako eta 
Etiopiako pertsonak daude, hiru 
belaunaldi batera: aitona, aita eta 

semea. Asko eta asko paperik gabe 
bizi dira bertan, eta horrenbestez, 
ezin dute inora joan, ezin dute lan 
egin, ezin dute kanpamendutik ate-
ra… 30.000 pertsona jasotzeko ahal-
mena du Dadaabek, baina azkeneko 
kopuruen arabera, ehun mila erre-
fuxiatu baino gehiago bizi dira. 
Laguntza asko jasotzen dute, eta 
jendea saiatzen da gauzak egiten, 
baina ez da erraza. Sirian, Alepon, 
gerraren erdian, saiatu ginen ospi-
tale bat eraberritzen eta nahiko 

ondo atera zen, baina istilu asko 
korapilatzen dira Sirian, eta lan 
egitea oso zaila da. Mexikon, hegoal-
detik iparraldera, La Bestia trenetan 
doazen emigranteak laguntzeko 
azpiegitura antolatu genuen. Gogo-
rra da emigranteen egoera: emaku-
meek, adibidez, badakite bortxatu-
ko dituztela; gizonek, berriz, bada-
kite drogarekin sartu beharko 
direla Ameriketako Estatu Batue-
tara; ez badute egin nahi familia 
deitzen dute eta hiltzeko mehatxua 
egiten diete. Istorio oso-oso tristeak 
daude. 
orohar, nolakoa da jarrera herri horie-
tara iristen zaretenean?
Denetarik dago. Ni beti ondo hartu 
naute. Ezagutzen dute non eta nola 
lan egiten duzun, eta jarrera ona 
dute, baina gauza txarrak eta onak 
daude.
Zeintzuk dira zailtasunik handienak?
Gogorrena da taldean gauzak ondo 
bideratzea eta antolatzea. Guretzat, 
pertsonarik inportanteena sukalda-
ria da. Agian tontakeria irudituko 
zaizu baina ez da. Jendeak norma-
lean lan asko egiten du, hamabi edo 
hamalau ordu jarraian, eta ez badu 

Eneko Guridi Mugarik 
Gabeko Medikuekin 

dabil logistika lanean.
aritz Mtz. De lUna

"Nolabait ere sentitzen dut 
Afrikan egiten ari 
garenagatik ordaindu 
behar dugula"

ondo jaten haserretu egiten da, lanean 
txarto dago eta arazoak askoz erra-
zago sortzen dira. Jendeak ondo 
jaten badu liskar gutxiago dago. 
Taldeetan normalean sei edo zazpi 
lagun gara, baina Malakalen, adi-
bidez, 40 pertsona geunden, eta bizi 
baldintzak oso zailak ziren. Noizean 
behin ere tokatzen da etxean atera 
gabe egotea denbora luzez, segurta-
sunagatik, eta ez da erraza. Momen-
tu txarrak daude.
emozionalki nola aurre egiten diozu herri 
horietan bizi izan dituzun egoerei? 
Bakoitzak modu bat du hori erama-
teko. Han zaudenean zure adrena-
lina oso maila altuan dago, eta ezin 
duzu behera jo. Medikuak, esate 
baterako, izugarriak dira. Batzuetan 
joan behar izan gara mediku baten-
gana, lepotik hartu, kanpora atera  
eta lo pixka bat egiteko eskatu; hogei 
ordu baino gehiago egon daitezke 
lanean, gelditu gabe. Guretzat des-
berdina da, medikuak ohituta dau-
de heriotzari aurrez aurre begira-
tzera; gu ez gaude ohituta, gu logis-
tak gara, baina batzuetan tokatzen 
da gorpuekin ibiltzea…
latza da.
Nik ondo eramaten dut. Etxera itzul-
tzen naizenean nire tarteak behar 
ditut berriz pertsona izateko, erre-
kuperatzeko, baina han zaudenean 
gauzek aurrera egin behar dute. 

Txarrena da ohitura hartzen duzu-
la, sentsibilitatea galtzen duzula, 
eta ikuspegi orokorra. Saiatu behar 
zara burua egoera horietatik atera-
tzen, ihesbideren bat topatzen: ahal 
baduzu korrika egin, edo yoga egin. 
bizi izan dituzun esperientzietatik, zein 
da gehien ukitu zaituena?

Ebola. Oso gogorra izan zen. Medi-
kuek, egoera arrunt batean, bada-
kite ospitalean dauden gaixoen 
ehuneko bat sendatu daitekeela. 
Ebolarekin ez. Ebola sartzen bada, 
ez da ateratzen. Sierra Leonan egon 
ginen, ebolaren izurrite handia zabal-
du zenean. Ebolak txikitu zuen herria. 

"Etxera itzultzen naizenean 
nire tarteak behar ditut 
berriz pertsona izateko, 
errekuperatzeko"

"Batzuetan joan behar izan 
gara mediku batengana, 
lepotik hartu, atera eta lo 
pixka bat egiteko eskatu"

Malakaleko 
errefuxiatuen 
kanpamendua.
Mikel GUriDi

hego sudango errefuxiatuen kanpamentu bat. |  Mikel GUriDi

asteko elkarriZketa

Ospitaleko sistema guztia birrindu 
zuen, mediku asko eta asko hil zire-
lako; hasiera batean ez zekiten zer 
gertatzen zen, eta mediku asko joan 
ziren eta hil ziren. Freetowngo ebo-
laren eremuan lan egin nuen.
hego sudanen, aurten, hamabost koo-
perante hil dira. bizitza arriskuan jartzen 
duzu.
Ezinbestekoa da segurtasuna ziur-
tatzea, hala ere gerta daiteke trafiko 
istripu bat edo bala galdu bat… 
baina badakizu non sartzen zaren, 
zer egin behar duzun eta zer ez, oso 
serioa izan behar zara. Sierra Leo-
nan, adibidez, ebolaren eremuan, 
30 gradutik gora zegoen, eta eraman 
behar genuen jantziarekin 40 gra-
dutik gora. Soilik 22 minutu pasatu 
ahal genituen ebolaren eremuan; 
ateratzen ginenean norberak baka-
rrik arropa guztia kendu behar zuen, 
protokolo oso zorrotz bat jarraituta; 
nekatuta egon zaitezke eta ez duzu 
burua behar den moduan, baina 
protokoloa jarraitu behar duzu, eta 
hori egunero, bi aldiz, edo hiru aldiz…
Merezi dizu?
Ni pribilegiatua sentitzen naiz. Mere-
zi du emaitzak ikusten dituzulako, 
zerbait egiten duzulako jendearen 
onerako; nolabait ere sentitzen dut 
Afrikan egiten ari garenagatik ordain-
du behar dugula. Etxera itzultzen 
zara, nekatuta, burua lur jota, bai-

na bi hilabetera berriz deitzen dizu-
tenean: "Zer?", eta nik: "Nora?". 
Jendea pozik joaten da, bestela ezin 
da. Zure buruarekin ondo egon behar 
duzu.
afrikarekin zorra dugu?
Bai. Argi eta garbi.
Familiak gaizki pasatuko du?
Trikimailu batzuk erabiltzen ditugu: 
'Turkiara goaz’ esan, eta Sirian zau-
de. Depende nolako familia duzu. 
Nik nire lehengusuari esana diot: 
'zerbait gertatzen baldin bada zuri 
deituko dizute, ez dute etxera dei-
tuko'. 
nolakoa da lur-hartzea euskal herrian?
Gauza arraroa gertatzen da. Itzultzen 
zarenean adrenalina eta estresaren 
maila oso altuak dituzu, eta zure 
ingurukoekin hasten zara hitz egi-
ten, hango gauzak kontatzen, baina 
konturatzen zara hamar minutu 
entzun eta gero ez dutela gehiago 
entzun nahi. Nik bi lagun ditut, 
esertzen gara, afaldu lasai, eta hone-
taz hitz egiten dugu, baina jendeak 
ez du jakin nahi; azken hilabeteetan 
etxera iritsi naizenean: "Zer moduz?" 
"Ondo", eta listo.
Zergatik gertatzen da hori?
Horrela da. Jendeak ez du ezer jakin 
nahi "¿En Sudán se suda mucho?"  
eta horrelakoak esan didate. Ez dakit 
zergatik den, badakit horrela dela 
eta listo, ez diot bueltarik ematen.
berriro joateko asmorik duzu?
Bai, hurrengo urtean akaso, orain-

dik ez dakit zein proiektuan. 
Zenbat denbora ematen duzue toki bakoi-
tzean? denbora muga dago? 
Proiektuaren eta egoeraren arabera. 
Adibidez, Sierra Leonan bizpahiru 
hilabete egon nintzen, ebolaren ere-
muan sartzen nintzenez arriskua 
handia zelako. Larrialdi egoera bada, 
Malakalen bezala, eta bizitzeko egoe-
rak oso txarrak zirenez, normalean 
bi edo hiru hilabete egoten da jendea. 
Ni, berriz, bost hilabete egon nin-
tzen, eta zorotzat ninduten. 
Zure ustez, zer erantzukizun dute euro-
pako gobernuek afrikan geratzen ari 
diren drama horietan guztietan? 
Afrikari buruz entzun dudan esal-
dirik onena hau da: "Ez dago gauza 
okerragorik Afrikako herrialde 
batentzat besteek nahi duten zerbait 
izatea baino".
europako herritarrek zer ardura dugu? 
Ez dakit. Telefono mugikorrak kol-
tanarekin eginda daude, Kongon 
gerran daude…
Politika horien ondorioa da "errefuxia-
tuen krisia"? 
Errefuxiatuen artean egoera des-
berdinak daude, gerratik ihes egin 
behar izan dute Sirian, eta beste 
batzuek bere herrietan ez dagoelako 
ezer, ez dutelako etorkizunik. Eus-
kal Herriko emigranteek berdin egin 
zuten, Ameriketara, Australiara 
joan ziren; hemen etorkizuna baldin 
badago hona etorriko dira. Norma-
la da, naturala da.

iritZia

L
agun batekin egin dut topo. Kafetxo bat 
hartzera joan gara oporretakoa kontatze-
ko edo. Hilabete osoa etxea husten igaro 
duela esan dit. Azkeneko hogeita hama-

sei urteren buruan, hormak eta zorua berriztatu 
behar izan dituela. Den dena, altzariak eta guzti, 
atera behar izan du. Nahiko denbora hartuta, 
apalak, armairu eta tiraderak hustu ditu, antolatu 
eta kutxetan gorde ditu aukeratutakoak. Baina 
denbora luze horretan pilatutako gehienak 
baztertu, bota eta banatu ditu.   

Argazkiak 
berrikusi ditu: nola 
gizondu diren 
semeak, nola gizendu 
den bera, nola aldatu 
diren urlia, sandia 
eta berendia, ez 
daudenak… Apaleta-
ko liburuak atera 

ditu ere: familiako eta lagunen artean banatu ditu 
gehienak, zaharkituak birziklatu eta soberakoak 
enkante saltzaile batengana eraman ditu. Urteeta-
ko zama kenduta, hainbatetan entzundako 
arintasunaren onura sentituko zuela pentsatu 
zuen. Baina ez. Etxean pilatutakoak bere bizitza-
ren lekukotasuna ematen ziola uste bazuen ere, 
oker zebilela aitortu dit. 

Garai bakoitzeko bizikideei eman dizkie 
partekatutako oroigarriak. Haurtzaroko argazki 
solteak eta disko batzuk besterik ez ditu gorde. 
Suntsikortasunaren kontzientzia hartu duela esan 
dit. Nik ez diot egin dudan bidaia aipatu.  

Nire pisua bete-bete eginda dagoenez, kartoiz-
ko kutxak jaso ditut bidean, neu ere efimerotasu-
naren sasoiaren atean nagoela sumatu dudalako. 
Orain kutxak uzteko tokia bilatu behar dut.  

B
adira zazpi urte harrera egiten diedala 
unibertsitatean hasten diren ikasleei; 
zehazkiago esateko, EHUn eta Gasteizen, 
Haur Hezkuntzako eta Lehen Hezkuntzako 

gradua egitea erabakitzen duten gazteei. Momentu 
berezia izaten da karrera hasierakoa, bai batxiler-
goa bukatuta datozenentzat, bai goi mailako 
zikloren bat bukatuta datozenentzat: urduri eta 
ilusioz heltzen diote unibertsitateko etapa berriari.

Zergatik aukeratu duten hezkuntza gradu bat 
galdetzean, haurrenganako maitasuna edota 

sinpatia agertu ohi da 
berehala, bestelako 
arrazoi batzuk adieraz-
ten dituzten arren. 
Beste kontu batzuk ere 
errepikatzen dira 
hasierako momentu 
horretan, eta denak ez 
dira gustagarriak 

izaten. Esate baterako, irakasle ikasketak aukera-
tzeagatik, esanguratsuak dira hainbat adinkideren 
eta adiskideren aldetik jasotzen dituzten mespre-
txuzko komentarioak: oso karrera erraza da; 
marraztu eta margotu besterik ez duzu egingo 
bertan; gaia tokatzen denean, faborez, egingo 
didazu niri ere makarroizko lepoko bat?; eta abar. 
Irakaslegaien prestakuntza barregarri utzi nahi 
duten adierazpen horiek kanpotik etortzen dira, 
normalean karrera teknikoagoetan dabiltzan 
gazteen aldetik. 

Azken urteotan errepikatzen entzun ditudanak 
ez dira kasualitatearen ondorio. Jendartearen 
ispiluak argi hitz egiten du alde horretatik. Zori-
txar handia da gurea: hezkuntzan sinesten ez duen 
herri batean bizi gara. 

Oraindik.

IraganaOraindik

itZiar rekalde 
ipUin kontalaria

edu Zelaieta anta
iDazlea

"Oso karrera erraza 
da; marraztu eta 
margotu besterik ez 
duzu egingo"

"Familiako eta 
lagunen artean 
banatu ditu liburu  
gehienak..."

sarean

#katU1
Urriaren 1ean katalunian egin nahi duten autodeterminazio erreferenduma eragozteko, jazarpen bortitza abiatu du 
espainiako Gobernuak. sare sozialak sutan, jarrera totalitarioa baztertu dute txiolariek. a. amenabar @anamenabar 

iritZia

lander Garro @landergarro
Diktadura baten itxura dauka, diktadura 
baten moduak, hizkuntza eta bitartekoak, 
baina demokrazia bat da #bale

osaba sabin @aranagoiri
Eta neure Euzko Alderdi Bermezaleak 
zeozer esan dau? :_____)

Jon o. urain @olano_urkia
Estatu kolpe: koalizio politiko disidenteak 
gobernariak kargugabetzeko egiten duen 
saio ez legitimoa, biolentziaren edo 
mehatxuaren bidez.

Jon Maia soria @maia_jon
Aurten udarik ez dugula izango 
konfirmatuta: gaur 23 de febrero da 
#mambo

samara Velte @samaravelte  
Eta gu, arazoa armak zirelakoan...

lander arbelaitz @larbelaitz    
Ikaragarria Bartzelonan –eta Katalunia 
osoan– bizitzen ari direna. Demokrazia eta 
eskubideak jokoan. Elkartasun eta babes 
totala.

biktiMak  
GoGoratZeko
hitZordua

Argi Basoa deritzon monumentu 
multzoa frankismoaren jazarpena 
jasan zuten herritarrei omenaldia 
egiteko agertokia izan zen joan 
den astelehen arratsaldean. Lore 
eskaintza bat egin eta Agur Jaunak 
kantuarekin gogoratu zituzten 
lurraldeko biktimak Arabako Foru 

Aldundiak eta Batzar Nagusiek. 
Erakundeetako agintariekin batera, 
biktimen senideak ere izan ziren 
ekitaldian; besteak beste, Pilar 
Olarte gerturatu zen, 1936ko 
irailean fusilatu zuten Teodoro 
Olarte Diputazioko 
lehendakariaren biloba.  

asteko arGazkia

arabako erakundeek omenaldia egin diete frankismoko biktimei; lore eskaintza egin diete agintari eta biktimen senideek.  | qUintas

ArAbAkO kuAdrIllAk
GasteiZ

anakoZ aMenabar

Gasteiz

Urriaren 9tik 22ra bitar-
tean, 60 proiekturen artean 
aukeratu ahal izango dute 
herritarrek. Gasteizen 
erroldatuta egotea eta 16 
urte baino gehiago izatea 
dira horretarako baldin-
tzak. Guztien artean, hiru 
bozkatu daitezke.

Gasteiz Hobetuz egi-
tasmoaren bitartez, aurre-
kontu parte-hartzaileeta-

rako 170 proposamen aur-
keztu dituzte herritarrek, 
eta 60ren artean aukeratu 
beharko da orain; Udalak 
"bideragarri" izan daitez-
keenak aukeratu ditu. 
Hala, 2018 eta 2019ko aurre-
kontuetan aintzat hartuko 
dira proiektuak, horien-
tzako hiru milioi euroko 
aurrekontua bideratuta.    

Proposamenen artean, 
besteak beste, Zabalgana 
eta Armentia arteko eraz-

tun berdea osatzeko egi-
tasmo bat eskatu dute, 
Foruen plaza irisgarri 

egiteko plana, alde zaha-
rrean Tonucci pedagogoa-
ren filosofiari jarraiki 

haurrentzako jolastoki bat 
prestatzeko egitasmoa, 
Santo Domingo plaza era-
berritzea, edota Aldabe 
gizarte etxearen lehenen-
go solairua handitzea gal-
degin dute.

Edukiaren arabera, 
bost arlotan banatu dituz-
te proposamenak:  Gasteiz 
berdea, aisialdi eta topa-
ketarako guneak, hiri 
seguruagoa, hezkuntza eta 
sentsibilizazioa, eta era-

GiZartea

Gasteiztarrek aukeratuko 
dute, 60 proposamen artean 
besteak beste, Gasteizko euskararen Mapa edota eraztun berdea osatzea galdegin dute herritarrek 

hainbat egitasmoren artean, ospitale plaza berritzeko proposamena egin dute.   |  alea

Urriaren 9tik 22ra 
bitartean bozkatu 
ahal izango dira 
egitasmoak

berritze lanak. Baina, 
hauek gertutik ezagutzeko, 
irailaren 28, 29 eta 30ean 
eta urriaren 1ean Europa 
jauregiko Olarizu aretoan 
erakusketa bat paratuko 
dute, eta proiektuen pro-
posatzaileek aurkezpenak 
egin ahal izango dituzte. 

Aurkezpen horiek grabatu 
egingo dira, Udalaren web-
gunean ere kontsultatu 
ahal izateko.  

Azkenik, bozketa urria-
ren 9tik 22ra arte egingo 
dute, online eta aurrez 
aurre, herritarrei lagun-
tzeko bulegoetan.

2016an bozkatutakoak
Udaletik jakinarazi dute-

nez, 2016an bozkatutako 
proposamenen artean, bi 
gauzatzen ari dira dagoe-
neko: emakumeentzako 
etxe inklusiboa eta txaku-
rrentzako espazio bat. Bost 
proiektu lehiaketara atera 
dira, eta esleitzeko fasean 
daude: jolasguneak Borin-
bizkarra eta Elexalden, 
Konstituzio plaza irisga-
rriagoa egitea, bizikleta 
gordelekua, parkour par-
kea eta artista amateurren 
ikuskizunak sustatzeko 
deialdia. Bost proiekturen 
lehiaketarako baldintzak 
prestatu dira, eta lizitazio 
fasean daude: Errota kale-
ko birmoldaketa, bidego-
rriak erdialdean, hiri bara-
tzeak, Honduras kaleko 
bizikleta trafikoa arautzea  
eta eraztun berdearen iris-
garritasuna hobetzea. Eta 
beste bi proiektu hasiera 
fasean daude: Adurtzako 
frontoia estaltzea eta Lati-
noamerikako biribilgunea 
lurperatzea. 

Irailaren 28, 29, eta 
30ean, eta urriaren 
1ean aurkezpenak 
egingo dituzte

a.aMenabar

Gasteiz

Eskulangileen berrehun 
bat saltokik eta erakus-
tokik beteko dute aste-
buru honetan Gasteizko 
Erdi Aroko azoka. Osti-
ralean hasi eta igandera 
bitartean, lanbideen era-
kustaldia egingo dute 
errementari, zurgin, 
urregile, beiragile, okin 
zein upelgileek garai bate-

ko azoka irudikatzeko, 
eta antzina bezala, kul-
tura kristaua, arabiarra 
eta judua bizikide izango 
dira. Azoka giroan, 
antzezpen, malabare, txo-
txongilo, zuzeneko musi-
ka eta su zein falkoneria 
ikuskizunak ez dira fal-
tako; 30 antzerki taldek 
baino gehiagok girotuko 
dituzte alde zaharreko 
kaleak.

ostiralean izango da irekiera ekitaldia, 19:00etan.  |  alea

erdi aroko azokak 30 talde 
baino gehiago batuko ditu

Jaiak

hasi eta 40 minutura eten zuten Gasteizko Udaltzainek elkarrizketa; gertatutakoa salatzeko, elkarretaratzea egin zuten kalean.  |  cUp 

solasaldia
eten dute
udaltZainek

Aldabe gizarte etxean egin beharreko 
ekitaldia kalean amaitu zen joan den 
ostiralean. Udaltzainek eten egin zuten 
CUPeko legebiltzarkide Anna Gabrielen 
hitzaldia, Espainiako Gobernuaren 
ordezkaritzak hala eskatuta. Aldaben 

egiten ari ziren elkarrizketa "Kataluniako 
erreferenduma sustatzeko ekitaldia" 
zelakoan, eten eta hizlari zein 
elkarrizketatzaileak identifikatu zituzten. 
Kritika ugari izan zituen debekuak eta 
Udalak hartutako neurriak.    

aiaraldea

a 
buztuan abiatu 
zuen sinadura 
bilketa Gonzalo 
Faustmannek 

(Bilbo, 1961), istripua ger-
tatu eta ia urtebetera. Are-
tako geltokiko pasabidetik 
igarotzen ari zela harra-
patu zuen trenak haren 
alaba.
Zerk bultzatu zaitu sinadurak 
batzera?
Arrazoi ugari dago. Lehe-
nik eta behin, guztiz utzi-
ta eta abandonaturik sen-
titu gara; badirudi ez dela 
ezer gertatu, inor ez da 
gurekin harremanetan 
jarri. Bestalde, gertaka-
riaren informazioa heldu 
zitzaigun; geltokiak segur-
tasun hutsune nabarmenak 
ditu. Bideo bat ekoiztea 
erabaki nuen salaketa egi-
teko eta sinadura bilketa 
abiatzea. 
300.000 sinadura baino gehia-
go abuztutik hona.

Helburua 50.000 sinadu-
rara iristea zen, eta asko 
iruditzen zitzaigun. Baina, 
antza, jendea oso haserre 
dago. Nik esaten dut 46 
hildako daudela, baina 
horiek dira geltokietan 
gertatutakoak, badago 
bideetan jazotako hainbat 
harrapaketa ere. Tren 
enpresek ez dute inoiz 
aitortzen segurtasun falta 
denik, eta ez daude behar-
tuta ikertzera. Eurentzat 
ez da istripua, "gertakaria" 
baizik. Berdin zaie zerga-
tik gertatu den: megafoniak 
jo ez bazuen, trenak abia-
dura handia zeukan, sema-
fororik edo zaindaririk 
zegoen... Eurentzako ber-
dina da beti kausa: bikti-
mak ez zuela ikusi tren 
bat zetorrela kontrako 
norabidean.
arreta falta salatu duzue. Zer 
nolako harremana izan duzue 
tren enpresekin? 

Dekretu batek esaten du 
biktimek eta senideek arre-
ta psikologiko integrala 
jaso behar dutela eta enpre-
sek eskaini behar dutela. 
Sinestezina da kaltea era-
gin duen enpresak egin 
behar izatea hori. Nire 

aburuz, Sustapen Minis-
terioak hartu beharko luke 
ardura. Hala ere, lehenen-
go zortzi hilabeteetan ez 
zizkiguten ezta doluminak 
helarazi. Isiltasun osoa. 
Aseguruarekin eta erre-
klamazioarekin, gainera,  
hainbat gorabehera izan 
ditugu –Stop Arrollamien-
tos blogean jaso ditu–.

trenaren kutxa beltza borra-
tu dutela ere salatu duzue.
Istripua gertatu eta bi egu-
nera eskatu zion Ertzain-
tzak treneko erregistra-
dore juridikoa Comsari. 
Enpresak ez zuen eran-
tzuten, eta berriz egin 
zuten eskaera. Orduan 
erantzun zuten esanez 
informazioa ateratzen zeu-
dela. Poliziak eskaera 
hirugarren aldiz egin zue-
nean, erantzun zioten 
ezbeharraren eguneko 
datuak galdu egin zirela, 
erregistradorea erabiltzen 
jarraitu zutelako hurren-
go egunetan eta datuak 
zapaldu zirelako. Ez dut 
sinesten arduragabekeria 
izan denik. Bazekiten pro-
zesu judizial bat egongo 
zela... eta hala eta guztiz 
ere proba hori suntsitu 
zuten.
Zer pauso emango dituzue 
aurrerantzean? 
Sinadurak berehala utzi 
nahi ditugu Sustapen 
Ministerioan.  Iñigo de la 
Serna ministroarekin bile-
ra eskatu dugu. Ez naiz 
oso baikorra, ez dut uste 
gurekin elkartuko denik.
Bilera egingo bagenu, sina-
durak emateaz gain, hain-
bat neurri proposatuko 
genituzke: pasarteak lur-
peratzea, prebentzioa lan-
tzea, biktimen arreta ber-
matzea... Legalki, epaike-
ta instrukzio fasean dago 
eta epaileak "kasu konple-
xu" gisa sailkatu du. 18 
hilabete iraun dezake ins-
trukzioak, baina askoz 
gehiago iraun dezakeela 
uste dugu, periturik ez 
baitute hautatu oraindik. 
Amurrioko epaitegia gai-
nezka dago. Bide penaletik 
joko du auziak eta Araba-
ko Fiskaltza izango da 
akusazioa. Ez dakigu zer-
tan geratuko den. 

olatxun bizi da Gonzalo Faustmann ibañez.  | aiaralDea ataria

GiZartea

GonZalo FaustMann
i. FaustMannen aita haren alaba aretako tren geltokian hil zen, trenak harrapatuta; 
gertatutakoa salatu eta neurriak hartzeko, sinadura bilketa abiatu du. aiaraldea gaur

"abandonatuta sentitu gara 
gure alaba hil zenetik"

"Kutxa beltza 
desagertzea ez dut 
uste ardura gabe 
gertatu denik"

osorik: aiaraldea.eus  



 alea 17

Gorbeialdea

Arabatik barrena dabil 
Frankismoaren biktimei 
arreta emateko bulegoa; 
asteon, Gorbeialdeko 
udalerrietan egiten ari da 
geldiunea. Frankismoan 
biktima izandako 
pertsonen eta senideen 
testigantzak biltzea eta 
dokumentazio horrekin 
datu basea eta txostena 
egitea du helburu. Gasteizen harrera ona izan ostean, herrietatik dabil orain bulegoa; asteartean, legution izan zen.  |  M.b.

lekukotZa
berrien
bila

Mirian biteri  

onDateGi

Gorbeia mendiarekin lotu-
tako askotariko ekintzak 
dabiltza egiten asteotan 
Zigoitia aldean. Pasa den 
ostiralean eman zioten 
hasiera egitarauari, Gor-
beia Araban izeneko era-
kusketarekin. Inaugura-
zioan, Gorbeiari buruzko 
ipuin herrikoiak eta kon-
dairak musikarekin nahas-
ten zituen ikuskizuna 
eskaini zuten Zeanuriko 
abeslari Gontzal Mendi-
bilek eta Arantzadiko etno-
grafia saileko kide eta 
erakusketako komisario 
Iñaki Garcia Uribek. 

Ondategiko ekitaldi 
aretoan egongo da ikusgai 
urriaren 8ra arte aipatu-
tako erakusketa, honako 
ordutegian: astelehenetik 
ostiralera, 10:00etatik 
13:00etara eta 16:30etik 
20:00etara bitartean; eta 

aste bukaeratan, 10:30etik 
13:00etara eta 17:30etik 
22:00etara. Inguruneko 
irudi ederrez gain, ele-
mentu bitxiak ere topatu-
ko ditu bisitariak; tartean, 
tontorrean egondako guru-
tzeen maketak. 

Mitoak eta euskara
Baina, erakusketarekin 
batera, bestelako ekintzak 
egitea ere aurreikusi dute 
Gorbeialdeko Kuadrillak, 
Zigoitiko Udalak, Gorbeia 
Euskadik eta Arabako 
Diputazioak elkarlanean 
antolatutako programan. 
Ostegunean, hilak 21, Gor-
beia inguruko mitoen eta 
euskararen gainean jar-
dungo du Manu Etxabarria 
etnolinguistak, 19:00etan. 
Irailaren 28an, berriz, Iña-
ki Garbia Uribek Mairue-
legorretako erraietan 
murgilduko ditu entzuleak, 
18:30ean. Ekitaldi aretoan 
izango dira hitzaldiak.

Irailaren 30erako, era-
kusketa ikusteko bisita 
gidatua antolatu dute, 
12:00etan. Eta urriaren 
8rako, azkenik, Gorbeiako 
produktuen azoka antola-
tu dute; bigarren bisita 
gidatu bat ere izango da 
egun horretan. 

abian da Gorbeia ardatz 
duen egitaraua, Zigoitian
erakusketa, hitzaldiak, bisitak eta bertako produktuen azoka antolatu dituzte urriaren 8ra arte 

ostiraleko kantaldiaren irudia.  |  nerea txUrrUka

natura

askotariko elementuak ikus daitezke erakusketan.  |  n.t.



 18 alea

lautada

JuanMa GalleGo

DUlantzi

Dulantziko araztegia berri-
tzeko lanak amaituta dau-
dela jakinarazi du Dipu-
tazioak. 432.000 euro ingu-
ru  b idera tu  d i tuz t e 

instalazioen berritze lane-
tarako.  

Euri urak eta hondakin 
urak bereiztea izan da 
lanen ardatza. Diputazioa-
ren esanetan, "Zadorraren 
arroko uraren kalitatea 

hobetzeko" pausua da hau. 
Hemendik aurrera, euritik 
datorren ura ez da sartu-
ko araztegira, eta, ondo-
rioz, azpiegituran sartuko 
den ur bolumena txikiagoa 
izango da. Ur garbia Dulan-

tzi ibaira desbideratuko 
dute. "Aspaldiko arazoa 
konpondu dugu", adiera-
zi du Ingurumen diputatu 
Josean Galerak. 

SMS mezu bidezko 
alerta sistema martxan 
jarri dute gainera. Horren 
bidez, instalazioetan ara-
zoren bat suertatuz gero, 
horren berri berehala 
izango dute bertako ardu-
radunek.    

"Sistema berriak" ins-
talatu direla dio Diputa-
zioak, "energia gastua 
murriztu eta arazketa 
sistema optimizatu" alde-
ra. Aurten hiru milioi 
inguru inbertitu du Dipu-
tazioak herrialdeko araz-
keta sistemak hobetzeko.

salaketak
Bestalde, Zadorra Bizirik 
elkarteak Ingurumen Fis-
kaltzan bi salaketa aur-
keztu dituela iragarri du. 
Aldanondo enpresaren 
aurkakoa da lehena, Zado-
rra ibaian egindako isur-
ketak direla eta. Bigarren 
salaketa irailaren 14an 
Nerbioi ibaian izandako 
gertaera batean abiatzen 
da. Egun horretan, Amu-
rrion arrain hilak azaldu 
zirela salatu dute. 

araztegiak euri ura eta ur 
zikina bereiziko ditu orain
sMs bidezko alerta sistema martxan jarri dute, matxurak izatekotan azkar erantzuteko  

432.254 euro inbertitu dituzte azpiegituraren hobekuntza lanetan.  |  alea

aZPieGiturak

kirola

J.G. 

araia

Aratz mendira egingo 
duten txangoaren bitartez, 
larunbatean hasiera eman-
go diote Lautada Ikastolak 
eta Kulumsport kirol klu-
bak antolatu duten mendi 
txango sortari. 

Hil honetan hasita, eta  
2018ko ekaina bitartean, 
Euskal Herriko zortzi men-
di ezagunetara abiatuko 
dira mendizaleak. 

Larunbatean, mendia 
igotzeaz gain, San Adrian-
go tunela eta erromatar 
galtzada bisitatzeko auke-
ra izago dute bertaratzen 
diren lagunek. Izena ema-
teko guregailurrak@gmail.
com helbidera jo behar 
dute interesa dutenek. 
Orotara, Beriain, Aizkorri, 
Arrigorista, Txindoki, Gor-
beia, Anboto eta Hiru 
Erregeen Mahaia mendiak 
bisitatuko dituzte.

euskal herriko zortzi mendi 
ospetsu ezagutzeko parada
aratz mendira txangoa antolatu dute, eta san adriango 
tunela zein erromatar galtzada bisitatuko dituzte

besteak beste, Urkiolara hurbilduko dira mendizaleak.  |  alea

añana

herriko dantzen memoria
trinitateko dantza eta giza-gaztelua berreskuratu ondoren, eskolunbeko gazteluari buruzko ikerketa egin dute kuartangon

kultura

estitxu uGarte lZ. de arkaute 

zUhatzU kUartanGo

Basauriko 45. Dantza Ager-
ketan aurkeztu dituzte 
Trinitateko agurra, dantza 
eta giza-gaztelua kuartan-
garrek. Ez da lehendabi-
ziko aldia Kuartangoko 
herri-dantzak Bizkaira 
eramaten dituztela; 1986. 
urtean Basauriko jaialdian 
izan ziren, hain justu dan-
tza zaharrak berreskura-
tu eta urte gutxira.

Alta, Trinitateko erro-
meriarena ez da Kuartan-
gon berreskuratu duten 
dantza bakarra. Iaz Esko-
lunbeko giza-gaztelua ber-
piztu zuten; abenduan 
argitaratuko dute Dantza-
riak aldizkarian horren 
inguruan egin duten iker-
keta. 

Galdutako dantzen 
memoria berpizteko lanean 
buru-belarri dabiltza azken 
urteetan Eduardo Martinez 
de Santos Ortiz de Zarate, 
Gloria Ugarte, Begoña 
Intxauspe eta Belen Gomez. 
Melodiak eta pausoak 
berreskuratzeko, inguru-
ko zaharren testigantzak 
jaso dituzte.

trinitateko dantza
Lanketa horri esker jakin 
dute nolakoa den 1931. 
urtetik desagertuta zegoen 
Trinitateko dantza, eta 
haren melodia. "Giza-gaz-
telua, tarteka bada ere, 
mantendu egin da, baina 
agintariei eskaintzen 
zitzaien agurra eta meza 
ondorengo dantza, ez", 
argitu dute.

"Basabe aldeko bizila-
gunekin hitz egin genuen, 
bertakoa baita dantza: 
Artxuako Eugenio Ruize-
kin, Villamancako Sebas-
tian Aginakorekin eta 

Lunako Obdulia Ruiz de 
Zaraterekin eta Teresa 
Ibañezekin egon ginen. 
Haiek esandakoa eta eman-

dako melodia erreferentzia 
bezala hartuta, berresku-
ratu genuen dantza, eta 
1982. urtean dantzatu 
genuen lehen aldiz". Dan-
tzaren melodia gogoratzen 
zuen Ruizekin lortu zuten 
txisturako partitura osa-
tzea, eta lehen urtean txis-
tuarekin eta atabalarekin 
jo zuten. "Gero jakin 
genuen dultzainarekin 
jotzen zutela, eta melodia 
egokitu genuen".

30. hamarkadara arte, 
Corpus egunaren ondo-
rengo hiru igandeetan 
jarraian ospatzen zen Tri-
nitatea. Egun, aldiz, igan-
de bakar bateko erromeria 
da. "Entseguak egin gabe  
ateratzen gara dantzatze-
ra, bat-batean biltzen da 
jendea; kuartangarrek 
oinarrizko pausoak eza-
gutzen dituzte jada".  

Bestetik, Eskolunbeko 
ermitan egiten den giza
-gazteluari buruzko lan-
keta 1915. urteko argazki 
baten harira hasi zuten. 
"Hamar bat lagunen tes-
tigantzak jaso ditugu, 
Anda, Andagoia eta Kata-
dianokoak, eta oso histo-
ria politak aurkitu ditugu: 
giza-gazteluak dirua jaso-
tzeko helburua du, eta 
ahalik eta diru gehien 
lortzeko, ehun bat lagunen 
izenak goratzen zituen 
tontorrera igotzen zen gaz-
teak". Hainbeste denbora 
tente egoteko trikimailu 
bat erabiltzen zuen: intxau-
rrondo baten hostoetatik 
heltzen zen.

Giza-gazteluak, araban
Kuartangoko taldea ohar-
tu da giza-gazteluak egi-
teko tradizioa nahiko 
zabalduta dagoela Araban, 
eta dirua biltzeko erabil-
tzen zela, batez ere. Beran-
tevillan, adibidez, gazte-
lu-kalejira bat egiten dute: 
"Lehen, etxeen aurretik 
pasatzen ziren, eta biztan-
leak banan-banan goratzen 
zituzten. Orain, hogei bat 
gaztelu egiten dituzte 
herrian, eguerdian hasi 
eta gauera arte". Trebiñu-
ko Lañun ere egiten zuten 
giza-gaztelua, baita Men-
dozako Urrialdoko ermitan 
eta Lalastran ere.

trinitateko giza-gaztelua; goian nikolas landa  |  phot.ok

"Orain entseguak 
egin gabe ateratzen 
gara dantzatzera, 
bat-batean"
Gloria uGarte                        
kUartanGoko bizilaGUna

Mendialdea

MotorClub Mas Gas 
elkarteak antolatuta, 
bederatzigarrenez hartu 
du Maeztuk klasikoen 
triala. Asteburuan 
egindako txapelketan107 
pilotuk hartu zuten parte, 
eta, Diego Urreta 
donostiarra gailendu zen 
Fantic 240 motorrarekin. 
Mila bat zale inguru ekarri 
ditu txapelketak herrira.  euskal herri osotik nahiz kanpotik etorritako partaideak hartu ditu txapelketak.  | oskar anzUola

Motor 
hotsak,
MaeZtun

Mirian biteri  

laGran

Lagrango udalerriko eus-
kal jatorrizko toponimoen 
eta hitzen gaineko liburua 
aurkeztuko dute larunba-
tean, hilaren 23an, herriko 
askotariko erabilerako 
gelan. 11:30ean hasiko da 
esandako ekitaldia, eta 
amaitutakoan, ibilalditxoa 
egingo dute Lagran herri-
tik; bidean topatzen dituz-
ten inguruneen toponimoak 
azaltzea du helburu irtee-
ra horrek.   

Argitalpenaren egile 
Andoni Llosak azaldu du 
aspalditik dagoela lana 
eginda: "Orain dela hain-
bat urte egindako lana da 
larunbatean aurkeztuko 
dudana. Lagranen euska-
rak utzitako aztarnak bila-
tzen urtebete inguru eman 
nuen, baina, orduz geroz-
tik, gordeta izan dut, argi-
taratzeko aukera agertu 
den arte", azaldu du. Bate-

tik, euskal jatorria duten 
lekuen toponimoak batu 
ditu; eta bestetik, egune-
rokoan udalerrian orain-
dik ere erabiltzen diren 
euskal hitzak. 

albino larrauri
Llosak nabarmendu du, 
bereziki, bi bide erabili 
dituela hori guztia jaso-
tzeko: dokumentazio zaha-

rrera joanda, eta bertako 
herritarrak elkarrizketa-
tuz. Azken atal horretan, 
Albino Larrauriren lana 
eskertu nahi izan du. 
Horrekin lotuta, honakoa 
azpimarratu du Llosak: 
"Informazio asko batu dut 
berari esker. Lagrango 
mendiak eta ezagutzeaz 
gain, oso jarrera ona izan 
du berarekin egon naizen 

bakoitzean eta hori txalo-
garria da". Pozik dago 
egindako lanarekin, infor-
mazio ugari batzea lortu 
duelako. 

Lanak bigarren helbu-
ru bat ere baduela aitortu 
du Llosak: "hain justu ere, 
herritarren artean arba-
soen euskaltasunaz kon-
tzientziatzea ere lortu da 
liburuarekin".

euskal jatorria duten toponimo asko ditu lagranek.  |  laGran.orG

liburu batean bildu dituzte lagrango 
euskarazko toponimoak eta hitzak
larunbata goizean aurkeztuko dute herriko askotariko erabilerako gelan; amaitutakoan, ibilaldi toponimikoa egingo dute 

euskara

trebiñu

anakoZ aMenabar

arGantzUn

Pilotari bultzada berri bat 
eman nahi diote Trebiñun, 
eta helburu horrekin topa-
keta bat antolatu dute 
Argantzunen. Esku pilotan 
zein palan aritzeko auke-
ra izango dute haurrek 
datorren ikasturtean, eta 
horiei begira jaialdia anto-
latu dute ostiralean, 
17:30ean, frontoian. Ber-
tako pilotazaleen saioa eta 
Gasteizko Adurtza pilota 
taldeko nesken pala era-
kustaldia izango dira.

Pilota talde txiki bati 
eskolak ematen dizkie 
Ruben Gonzalezek, astero, 
eta ikasturte honetan ere  
haurrentzako eskaintza 
indartu eta aukera zaba-
lagoa eman nahi dutela 
nabarmendu du. "Ostira-
leko jaialditxoarekin era-
kutsi nahi diegu ikastur-
te berrirako jarduera hau 
izango dutela, eta orain 

arteko eskaintza handiagoa 
izango dela". Izan ere, Gon-
zalezek esku pilota esko-
lekin jarraituko du, eta, 
harekin batera, Zezi Saez 
palistak pala arloko kirol 
jarduerak eskainiko ditu. 
Astelehen eta ostegunetan  
izango dira eskolak, 
17:30ean. Orain arte muti-
lak izan dira pilotara ger-
turatu direnak, Gonzalezek 

gogoratu moduan, eta 
horregatik neskengana 
heltzeko esfortzu berezia 
egingo dutela aipatu du. 
"Kirol jarduerekin elka-
rrekin denak hasten dira 
txikitan, baina esku pilo-
tara heltzerakoan atzera 
egiten duten neskek, muti-
len jokoa delakoan, eta 
horri buelta eman nahi 
diogu".    

Kirol jardueraz gaine-
ra, aisialdian beste eskain-
tza bat eman nahi diotela 
azaldu du Gonzalezek. "Eta  
Txingoka elkartearen filo-
sofiari jarraituta, euskara 
eskaintza zabaldu nahi 
dugu; beste atetxo bat izan 
nahi dugu". 

Haurrentzako eskain-
tza egiteko asmoa dute, 
baina nahiko lukete adin 
desberdinetako lagunak 
erakartzea, eta Argantzu-
netik harago, baita Tre-
biñun ere. "Oraingoz lehen 
pausoa baino ez da, baina 
gustatuko litzaiguke pro-
posamena zabaltzea".

adurtza taldeko neskek pala erakustaldia egingo dute ostiralean; argazkian, Green capital paleta jaialdian.  |  phot.ok

Pilotari hauspoa, trebiñun
pilota eskola eskaintza indartu eta zabaldu nahi dute argantzunen; aurkezpena egiteko, erakustaldia izango da ostiralean

kirola

"Pilotarekin, 
euskarari beste 
atetxo bat zabaldu 
nahi diogu"
ruben GonZaleZ                        
pilota irakaslea

Denborarekin, trebiñura zabaldu nahi dute eskaintza. |  alea

arabako errioxa

anakoZ aMenabar 

saManieGo

Arabako Errioxa berriz 
ere izango da igandean, 
hilaren 24an, maratoi 
erdiaren agertoki. Hiru-
garren edizioa beteko duen 
proba honek, lasterketa 
garrantzitsuenaz gain, 
hainbat modalitate izango 
ditu, martxa nordikoa eta 
patinetan egiten dena esa-
terako. Kirol probek, gai-
nera, omenaldiari tartea 
egingo diote, Roberto Ruiz 
korrikalaria gogoratuko 
baitute.    

Samaniego herrian 
izango ditu hasiera eta 
helmuga igandeko maratoi 
erdiak; 21 kilometro egin-
go dituzte Leza, Nabaridas,  
Eltziego eta Villabuenatik 
igarota. Horren antzerako 
bidetik egingo dute pati-
netan lasterketa, eta irtee-
ra eta helmuga berarekin 

8,6 kilometroko herri las-
terketa ere izango dute 
igandean bertan.

Kirolari profesionalek 
eta zaleek parte hartu deza-
ten, hainbat jarduera izan-
go dira asteburu osoan 
Arabako Errioxan. Pro-
baren egun handia baino 
lehen, larunbatean, ekin-
go diote kirol asteburuari; 
martxa nordiko probak, 
Eltziego eta Nabaridasetik 
aterako direnak (11 eta 7 
kilometro) larunbat arra-
tsaldean, eta lasterketa 
txikia, Lezan bertan egin-
go dutena. Txikientzat, 
gainera, hainbat joko pres-
tatu dituzte. 

Kirolak ere omenal-
diari tartea utziko dio 
igandean. Sari banaketa-
rekin hasi aurretik, Rober-
to Ruiz korrikalaria gogo-
ratuko dute, familiako kide 
eta lagunekin. Joan den 
abuztuan hil zen Ruiz,  
Nabaridasen, bizikletan 
zebilela; ekitaldi desber-
dinen artean, hantxe lora 
sorta bat jarriko dute. 
Gainera, jakinarazi dute-
nez, udaberrian haren 
izena daraman herri las-
terketa bat antolatuko 
dutela iragarri du La Blan-
ca klubak.   

Roberto Ruiz La Blan-
ca atletismo klubeko –Ara-
bako Errioxako maratoi 
erdiaren antolatzailea, 
besteak beste– kidea zen, 
eta zuzendaritzan hainbat 
kargu izan zituen; gaur 
egun hainbat taldetako 
entrenatzailea zen.

roberto ruiz korrikalaria 
omenduko dute igandean
ehunka lagunek parte hartuko dute samaniegon hasiko den araba errioxako maratoi erdian

igandeko probak 10:30ean abiatuko dira, samaniegon; goian, joan den urteko argazkia.  | MeDia Maraton ataria

kirola

a.aMenabar 

ekora

Milaka lagun izan 
ziren Ekoran igandean 
ospatu zuten mahats 
bilketaren festan, urte-
ko lehenengo muztioak 
dastatzeko. Karra Ele-
jalde aktore gasteizta-
rrak izan zuen lehena 
probatzeko ohorea, 
pregoilari lanak egin 
baitzituen 24. festan.

Apirilean izandako 
izozteen ondorioz  kez-
ka piztu bada ere, eta   
uzta ohikoa baino bi 
aste  lehenago datorren 
arren, "kalitate oneko 
mahatsa" izaten ari 
dela aipatu dute adi-
tuek, eta baikor dira 
izango den ardoarekin. 
Bi aste barru amaitu-
ko dituzte biltze lanak 
eta uzta txikiagoa izan-
go dela iragarri dute, 
"baina oparoa".

hainbat ardo
Sei euroan, sei ardo 
desberdin dastatzeko 
aukera izan zuten Eko-
rara gerturatu zirenek. 
Arabako Errioxako 
hamalau herritako 
ardoen artean auke-
ratu ahal izan zuten. 
Musikak giroturik, 
gastronomia, eskulan-
gileen saltokiak, herri 
kirolak eta haurren-
tzako jolasak ere ez 
ziren falta izan mahats 
bilketaren festan.  

I ñ i go  Urku l lu 
lehendakaria, Ramiro 
Gonzalez Arabako 
ahaldun nagusia, Idoia 
Mendia PSEko idaz-
kari nagusia eta Pello 
Urizar EAko idazkari 
nagusia izan ziren, 
besteak beste, Ekorara 
gerturatu ziren agin-
tariak. 

Jaiak

Milaka lagunek 
dastatu dute lehen 
muztioa, mahats 
bilketaren festan 

Proba nagusia, 
patinetakoa eta 
martxa nordikoa 
izango dira

haMaika saltsa

E
rakusketa berria inaugu-
ratu dute egunotan Gas-
teizko Artium museoko 
Iparraldeko aretoan; zehaz-

ki, Santos Iñurrieta artista gasteiz-
tarraren margolan koloretsuak 
egongo dira ikusgai urtarrilaren 
7ra bitartean. Denera, formatu 
handiko 60 artelanek eta 16 marraz-
kik osatzen dute Ondo ibili lelopean 
zabaldutako erakusketa.

Protagonista ugari biltzen dira 
haren lanean. Artista gehienen 
kasuan kronologia kontuan hartzea 
beti lagungarria bada ere, kasu 
honetan bereziki funtsezkoa da 
artistaren ibilbidea egutegian ondo 
kokatzea. Modu horretan artistak 
erakutsi nahi izan duena hobeto 

ulertu ahal izango da: artistaren 
ekoizpenak aurrera joan ahala, gero 
eta elementu gehiago biltzen dira 
margolanetan. Hierarkiarik gabeko 
konposizioak dira gehienetan, adi-
tuek diotenez.

Gasteiztarra da Iñurrieta, baina 
Mallorcan  bizi da. Datu hori jakin-
da, berehala ulertzen da kolore bizi 
horien jatorria. Mediterraneoko 
argia erabat sustraituta geratu da 
Iñurrietaren margolanetan. Kroma-
tismoa bere puntu gorenera erama-
na, finean. Artiumeko zuzendari 
Daniel Castillejoren hitzetan,  "arte-
rik ludikoena ikusi nahi duenaren-
tzat benetako pagotxa da hau". Mar-
golanei darien "hedonismoa" azpi-
marratu du Castillejok.  

Dali, Picasso, Hopper edota Saint 
Phalle bezalako erreferentziak aipa-
tu dituzte Artiumeko adituek era-
kusketa honen atzean dauden erre-
ferentziak irudikatzeko. Komikiaren 
munduaren islak ere aurki omen 
daitezke erakusketan, komikian 
bezala, kolore biziez adierazita.

orain taldea
Gasteizko Orain arte taldean ibili-
takoa, bere ibilbidearen hasieran 
abstrakzioa eta figurazioa baliatu 
zituen Iñurrietak curriculum artis-
tikoa osatzeko. Artium museoaren 
funtsetan lehen garai horretan mar-
gotutako bi lan ere baziren, eta 
orain harro txertatzen dira erakus-
keta berrian.  

Formatu handiko margolanek osatzen dute artium museoak aurkeztu duen erakusketa.  | artiUM

kromatismoaz blai 
Formatu handiko 60 margolanek eta 16 marrazkik osatzen dute artium museoan zabaldu berri duten erakusketak. santos 
iñurrieta artistaren ibilbidea jasotzen duen bilduman kolorea eta argia dira protagonistak. juanma gallego gasteiz

B
este hainbat sektore beza-
la, okinena ere "nahiko 
larri" dago. Horixe ziurta-
tu du Artepaneko Txema 

Pascualek. Orain dela 15 bat urte 
Gasteizen kontsumitzen zen "ogi ia 
guztia" bertan egindakoa zela, eta, 
gaur egun, berriz, joera hori erabat 
aldatu dela adierazi du: "Aurrez 
prestatutako ogiaren sarrerak goitik 
behera aldatu du sektorea. Egun 
kontsumitzen den ogiaren erdia ez 
da bertan egindakoa. Supermerka-
tuetan saltzen dena eta ostalaritzan 
erabiltzen den zati handia kanpotik 
ekarritakoa da. Bertakoei min han-
dia egin digu; hainbat okindegiren 
itxiera eragin du".

Kalte egin badie ere, okinak 
aktibatzea eta egoera berriaren 
aurrean hausnarketa egitea ere 
ekarri duela azpimarratu du. "Beze-
roak du azken hitza; ni ez noa esa-
tera bat benetakoa den eta bestea 
ez. Baina, gu saiatuko gara ogi 

ezberdinak egiten. Aurrez presta-
tutakoak, normalean, industrialak 
eta merkeak dira. Okin txiki gehie-
nok beste balore batzuei ematen 
diogu garrantzia", nabarmendu du.

Horrekin lotuta, Artepaneko 
"dekalogoa"-ren berri ere eman du; 
lehenik eta behin, ezinbestekoa da 

kalitate oneko lehengaiak erabiltzea 
ogia nahiz gozokiak egiteko. Horren 
harira, honakoa esan du: "Jatetxe 
batean, gerta daiteke hiru eguneko 
legatza izatea eta sukaldariak hori 
atera nahi ez izatea, bere puntu 
onenean ez dagoelako. Gure sekto-
rean berdina pasatzen da; espelta 

ogia egiterakoan, espeltako irina 
eta ama-orea bakarrik erabiltzen 
dut, eta ez bestelakorik". 

Bigarrenik, prozedura dago. 
Legamia industriala heldu zenean, 
ama-orea baztertuta gertatu zela 
gogorarazi du. Artepanen, baina, 
ama-ore naturala erabiltzen dute 
duela 25 bat urte. Gaineratu du ogia 
gertatzerakoan funtsezkoa dela den-
bora. "Ogi industriala hiruzpalau 
ordutan egin daiteke. Gurean, bai-
na, ogi ia guztiek, gutxienez, egun 
bat behar dute prestatzeko, eta hain-
batek, baita bi ere. Hartzidura oso 
mantsoa da; horrek eragina du 
zaporean eta usainean, eta, berezi-
ki, osasunean. Horretaz gain, ogiak 
ere askoz gehiago irauten du", adie-
razi du Pascualek. 

kontsumoa, berdin
Bertako okinen sektorea tinka larrian 
badago ere, ogiaren kontsumoa, 
azken urteotan, mantendu egin dela 

ogi kulturaren aldeko apustua
oinarrizko lehengaiaren sektoreari gainbegiratua eman dio artepaneko kudeatzaile txema pascualek. Gaur egungo egoera 
kezkagarriaz, ogiaren kontsumoaz edo formazio gabeziaz egin du berba, besteak beste. mirian biteri gasteiz

artepaneko kudeatzaile txema pascual, Gasteizko okindegian egindako lana ikuskatzen.  |  artepan

elikadura

Pertsona batek urtean, 
batez beste, 35 ogi kilo 
jaten ditu; orain dela 50 
urte, bikoitza zen



 alea 25

dio; Arabako Okinen Elkarteak dituen 
datuen arabera, pertsona batek 
urtean, batez beste, 35 kilo jaten 
ditu; orain dela 50 urte, bikoitza 
zen. "Garai bateko eta besteko datuek 
ez dute zerikusirik. 1960. hamarka-
dan, otordu guztietan jaten genuen 
ogia. Egun, ogitarteko gutxi ikusten 
dira jolastokietan. Lehen etxe guz-
tietan jaten zen ogia, eta orain, etxe 
batzuetan ez dute ogia egunero eros-
ten. Ohiturak aldatu dira", esan du 
Artepaneko kudeatzaileak.   

Europako kontsumo datuei erre-
paratuta, Pascualek aipatu du Espai-
nia, Italia eta Portugalen egoera 
ekonomikoa eta ogiaren kontsumoa 

eskutik helduta doazela; hazkunde 
ekonomikoarekin, kontsumoak behe-
ra egin zuen herrialde horietan, 
garestiagoak diren beste produktu 
batzuen mesedetan. Europako ipa-
rraldean dauden herrialdeetan, aldiz, 
ez da horrelakorik gertatu. "Ogi gehia-
go jaten dute. Kultura kontua da. 
Aurrez prestatutako ogia ere askoz 
gutxiago sartu da; askotariko zerea-
letakoek eta ogi ekologikoek oso 
harrera ona dute han", azaldu du. 

Elikadurarekin lotutako gaietan, 

Frantzia "uhartea" dela gaineratu 
du. Azken horrekin lotuta, forma-
zioari ematen dioten garrantzia 
azpimarratu du: "Okinek, hemen, 
ez dute araututako formaziorik. 
Transmisioaz ikasten da, eta kan-
pora aterata. Hemendik ordubetera, 
Baionan, paradisua topatuko du 
ikasleak. Lanbide Heziketa dute. 
Dena dela, merezi al du hemen arau-
tutako formazioa izatea sektorean 
dagoen lan eskaintza eskasarekin?", 
galdetu du Pascualek.

Mamia egitasmoa
Horren aurrean, barrura begirako 
formazioaren aldeko apustua egiten 
du, Mamia proiektuaren bidez. Ogi 

dastatzeak eta heldu zein umeentza-
ko askotariko ikastaroak eta tailerrak 
antolatzen dituzte bertan. "Bezeroek 
ez dakit zenbat ikasiko duten saio 
horietan, baina, nik, behintzat, asko 
ikasten dut. Hain justu ere, bezeroek 
ogiari buruz duten kontzeptua; saio 
horietan konturatzen zara gehienek 
ezer gutxi dakitela ogiaz". 

Herritarren artean, "ogi kultura" 
sortzea du helburu egitasmoak. Pas-
cualek jakinarazi du hasiera batean 
kosta egin bazen ere, apurka-apur-
ka martxa hartzen dabilela. "Bada-
kigu lana ez dela egun batetik bes-
tera egingo; kostatuko zaigu, baina 
dastatze eta tailerren bidez, lortuko 
dugu kultura hori zabaltzea".

luzea da ogia egiteko prozesua; artepanen, gutxienez, egun bat erabiltzen dute.  |  alea

"Okinek, hemen, ez dute 
araututako formaziorik. 
Transmisioaz ikasten da, 
eta kanpora aterata"
txeMa Pascual                                              
artepaneko kUDeatzailea

Bertsoen arteko ogi 
dastatzea, Mamian
Mamian antolatzen diren 
askotariko ikastaro eta tailerren 
artean, nabarmentzekoa da 
urriaren 6an ogi dastatzea eta 
bertsolaritza uztartuko duen 
saioa. Manex Agirre eta Paula 
Amilburu bertsolari aramaioarrek 
parte hartuko dute 19:00etatik 
20:30era luzatuko den tailer 
horretan. Interesa dutenek 
Mamiaren webgunean eman 
dezakete izena; 18 lagunentzako 
aukera izango da. ondo pasatzeko aukera izango dute tailerrean parte hartzen dutenek.   |  artepan

bertsolaritZa

Z
er ematen du bertso-esko-
lak? Zer jaso dezakezu ber-
tan? Bakoitzak berea, edo 
bakoitzak nahi duena, nos-

ki. Gaitasun ugari trebatu eta hitza-
rekin gozatzeko aukera ematen du 
bertso eskolak, esate baterako, bat 
batekorako, iruditegia eta argudioak 
lantzeko, jendarte interesgarria 
ezagutzeko eta euskaraz bizi eta 
harekin jolasteko. Bertso-eskoletan 
jada martxan dabiltzan hiru kidek 
honakoa erantzun dute:

sormena askatzeko eskolak
lurralde osoan zehar barreiatutako bertso-eskoletan izena emateko “bertxoratu” kanpaina jarri du martxan arabako 
bertsozale elkarteak. ateak zabalik daude bertso-mundura gerturatu nahi duen edonorentzat. arabako bertsozale elkartea

aitor uGarte
araMaio

Oso gazte nintzela joan nintzen 
aurreneko aldiz bertso eskolara. 
Hasiera batean probatzeagatik ger-
turatu nintzen, eta, egia esan, ez 
naiz damutzen hartutako erabakiaz. 
Orduz geroztik, gauza asko eman 
dizkit honek; bertsotan egiteaz 
gain, jolasen bidez ere lantzen dugu 
bertsolaritza. Bertso eskolak pen-
tsatzeko eta lasaitasunez kantatze-
ko aukera ematen dizu, eta batez 
ere ondo pasatzeko. Azkenik, lagun 
berri asko oparitu dizkit bertso 
eskolak.

arabako bertsozale elkartea

Manu bendala
Gasteiz

Hitz bakar batekin erantzun behar-
ko banu, hitzik aproposena "auke-
ra" izango litzateke; gauza askota-
rako aukera ematen du bertso 
eskolak. Lehenik, bertso mundura 
hurbiltzeko eta euskal kulturaren 
altxorren batean parte hartzeko 
aukera, opari ezin hobea! Gainera, 
euskaldun giroaz gozatzeko, burua 
azkartzeko eta barruko mugak 
gainditzeko aukera emango dizu, 
eta konpainia onenean, jakina! 
Bidea, konpartituz gero, askoz poli-
tagoa baita.

arabako bertsozale elkartea

iZar MendiGuren
laUDio

Niretzat sormena, ideiak eta per-
tsona askatzeko jolasa da bertsoa. 
Gertuko edo munduko hamaika 
egoera eta rolen aurrean kokatzen 
zaitu, kantuan edo entzule gisa. 
Bat-batekotasuna beharrezkoa da 
bizitzan, momentuan pentsatu eta 
erantzuteko trebatzen zaitu ber-
tsoak. Hizkuntzari falta zitzaion 
saltsa edo mugimendua jarri dio 
Arabari bertsoak, bertso eskola 
(pribatuan) edo saio bakoitzean 
(toki publikoetan) indartu eta zabal-
tzen baitu euskara.

arabako bertsozale elkartea

Izen-ematea
Informazio gehiago nahi 
izanez gero:

telefonoz: 

 945-01 05 05 edo 688 616 531

Posta elektronikoz: 

araba@bertsozale.eus

arabako bertsoZale 
elkartea
www.bertsozale.eus/eu/araba

sexualitatea

I
nternet ezinbestekoa dugu, are 
gehiago ume eta gazteek. Hel-
duontzako lan, aisialdi eta harre-
manetarako tresna den bitartean, 

eurentzako identitatea eta nortasuna 
garatzeko baliabidea ere bada. 

Garapena bizitza osoko prozesua 
da eta faktore anitzek hartuko dute 
parte, inguruko pertsonekin sortu-
tako harremanek eta ingurutik ika-
sitakoak, besteak beste.

Identitate eta nortasunaren fun-
tsak haurtzaro zein gazterian errotzen 
dira, eta horiek izango dira gure 
harremanetan euskarri. Hortaz, urte 
hauetan jasoko duten heziketak 
garrantzia itzela izango du. Guztiok 
gara hezitzaile, gure ekintza eta hitze-
kin mezuak transmititzen dizkiegu-
lako. Guraso, irakasle, begirale, 

kazetari…, pertsonen identitate sozial 
eta banakoa elkar garatzen dugu.

Egun, hezitzaile berria dugu 
jokoan: internet. Bertan, haur eta 
gazteen jakin-mina, nahiak eta beha-
rrak asetuko dituzten edukiak eta 
app-ak aurkituko dituzte aise. Bertan 
informazio erreal eta faltsuak jasoko 
dituzte, nahiko ez genituzkeen bideoak 
eta bizitza munduarekin partekatze-
ko eredu desegokiak ikas ditzakete. 

Honek beldurtu eta kezkatzen 
gaitu. Etxeko tablet eta ordenagai-
luan filtroak jarriz, sakelakorik ez 
erosiz, lagunen whatsapp-taldean 
gure telefono zenbakiaren bitartez 
aritzeko aukera emanez, sare sozia-
letan guk kontuak irekiz…, Kontro-
la dezakegu jasoko duena? Beti izan-

go da mugikorra duen laguna, wifia 
duen lekua eta ezinbestez agertuko 
den "helduontzako" iragarki bat.

Guk bere adinaren arabera edu-
ki egokiak deritzogunak erraztuko 
dizkiogu, desegokiak saihesten ditu-
gun bitartean. Heziketa, ordea, ez da 
soilik edukiak irakastea, egoera 
berrien aurrean erantzuteko gaita-
suna garatzen laguntzea baizik. 

Antzematen badute guretzat You-
tube, Instagram eta abar deabrua 
direla, hor aurkitu eta egingo dituz-
tenak konpartitzeko beldurra izango 
dute, deabruarengana jotzeagatik 
errieta aurreikusiz. 

Interneten aukera guztiak txartzat 

jotzea gure ez jakintasunaren ondo-
rio da. Internet tresna da, eta alde 
txarra erabileran datza. Sakeleko 
telefonoak selfieak egiteko aukera 
izatea txarra da? Batzuk lekua auke-
ratzean ez dute arriskua ondo neur-
tu, beraz, tresna ez dute ondo erabi-
li. Whatsapp-aren bitartez bullying-a 
jasan dute batzuek. Ardura whatsap-
parena ote? 

Xerra jatean labana erabiltzen 
irakasten diegu txikitan umeei. Batzuk 
zauritzeko edo hiltzeko erabili arren, 
guk aukera erreal eta positiboa eskain-
tzen diegu. Teknologia erabiltzen 
irakasten diegu? Badugu beharrezko 
informazio eta abilezia internetek 
eskaintzen dizkigun tresnak erabil-
tzeko? Hortaz, irakatsi dezakegu?

Haur eta gazteak arriskuetan hezi 
ordez, erabilera positiboan heziko 
bagenitu? Hori da EnredA2 tailerren 
helburua, Emaize Zentroa, Sexagerian 
eta Aldundiaren eskutik. Gazte, fami-
lia eta hezitzaileentzako moduluak 
daude, eta aurten online egiteko auke-
ra dugu hezitzaile lanetan dihardugun 
guztiok.

Gazteak aukeretan garatzen lagun-
du nahi? Urriaren erdialdean auke-
ra paregabea izango dugu gure ezja-
kintasun eta beldurrak gainditzeko. 
Informazioa EnredA2-en facebook-ean 
eta izen-emateak sexagerian@gmail.
com helbidean.

"Haur eta gazteak 
arriskuetan hezi ordez, 
erabilera positiboan heziko 
bagenitu?"

Mamuak uxatu

eMaiZe
sexoloGia zentroa www.emaize.com

Urrian izango dira enreda2 tailerrak.  |  eMaize

postontzia
Idatzi zure mezua www.alea.eus atarian eta 
aldizkarian ere argitaratuko dugu.

zozketak
Harpidedunentzat

GasteiZ
Mikel diaz de otazu 
"Mila zorion lagun!!! 
azken txokoko afarian ez 
zenuen etortzerik izan, 
baina jakin ezazula 
ospakizun berezia 
antolatzen gabiltzala. hori 
bai, 40 urte beteko 
ditugunerako...". 

GasteiZ
diego ugarte lopez de arkaute 
"zorionak!! noiz duzu asmoa behingoz 
bidaiatzeari utzi eta Judimendira itzultzeko? 
Gu irrikan gaude zurekin afari ederra eta pote 
batzuk hartzera joateko. izan dadila hurrengo 
urteko urtebetetzerako! Musu handi bat 
guapo!!". 

Eman izena webgunean: www.alea.eus/zozketak

otordua bi lagunentzat
aleak bi lagunentzat bazkari begetariano bat 
zozkatuko du Gasteizko parral tabernan, astean zehar 
bazkaltzeko.
zozketan parte hartzeko, eman izena irailaren 26a 
baino lehen. Irailaren 29ko aldizkarian jakinaraziko 
dugu irabazlearen izena.

Mendialdea
eneko 'Mak' alzola 
"zorionak aitito! heldua? 
bai zera! lasterketa pilo 
dauzkagu oraindik 
egiteke! eguerdi aunitz 
oraindik topera ibiltzeko 
eta taska asko ixteko! 
Gaurko kroketa eta olibak 
zure esku! Jarraitu egurre 
ematen, kopon! besarkada 
bat arane eta beste 
guztien partez". 

denbora-Pasak

Nola jokatu? 9x9-ko lauki honetako gelaxka hutsak 
bete behar dituzu, 1etik 9ra bitarteko zenbakiekin; 
zenbaki bakar bat ere ez da bi aldiz azaltzen 
errenkada eta zutabe berean, eta ezta dagokion 
3x3-ko laukian ere.

hitz GeziDUna

GoitibeherasUDokUa

soluZioak

sudOkuA

HItz gEzIdunA

gOItIbEHErA

1

2

3

4

5

6

7

8

9

Nola jokatu? Goiti eta beheiti letra bat gutxiago 
edo gehiago du asmatu behar duzun hitzak. 
1. Nafarroako herria, Bortzirietan. 2. Hots ez 
atsegina. 3. Arabako mendia (1.443). 4. Zaude.
5. Barazki hostotsua. 6. Palestinako hiria.
7. Emakume izena. 8. Gaixotasuna. 9. Zitala.

t

t

t

t

t

t

t

t

t
t

t

t

t

t

tIkaragarria

Goitizen

Madari

Haiek
berak

Burutua

Eden

t

t

Iridioa

Interjek-
zioa

Pastilla

Aipamenak

*
Luzarora

Buruaren
alde

Festa,
besta

Ukan,
eduki

Idiaren
haragia

Momentu

Erantsi,
itsatsi

t

tEguzki

Sufrea

t

* Arabako mendia (1.025 m.)

tEuskal
fonema
Kontso-
nantea

t

Zortea

Denbora

t

t

aGenda

MUsika

lumi
Gasteiz. igandea 24, 
20:00etan, artiumen.

Dantza

Jare taldearen saioa
Villamaderne. larunbata 23, 
19:00etan, plazan.

'korrontzi dantzan' 
ikuskizuna
dulantzi. larunbata 23, 
19:30ean, herriko plazan.

'lurra, dantza, ardoa' 
ikuskizuna
Gasteiz. larunbata 23, 
20:30ean, principal antzokian.

asparren taldearen 
saioa
ilarduia. igandea 24, 
12:00etan, plazan.

haUrrak

'hezeguneko ezkutuko 
biztanleak' bisitaldia
Gasteiz. larunbata 23, 
18:30ean, salburuko 
hezeguneko ataria gunean. 6-9 
urte bitartean. 

'lapurretak' ikuskizuna
Gasteiz. igandea 24, 
17:00etan, san Martin eskolan. 
zirko loretsua taldearekin.

'kalean otso...' 
ikuskizuna
arespalditza. igandea 24, 
17:00etan. hogeitalau 
taldearen eskutik.

'nur eta herensugearen 
tenplua' pelikula

agurain. igandea 24, 
17:30ean, harresi aretoan.

bertsolaritza

bertso bazkaria
Mendiola. larunbata 23, 
15:00etan, batzar etxean. 
andere arriolabengoa eta 
oihane perearekin.

bertso afaria
Gasteiz. asteartea 26, 
errekaleorren. oihana bartra 
eta Fredi paiarekin.

'erradikalak gara!' 
saioa
Gasteiz. osteguna 28, 
21:00etan, errekaleorren. ane 
labaka eta beatriz 
egizabalekin.

oso Fan
Gasteiz. osteguna 28, 19:30ean, Falerina lorategian. 
Giorgio bassmatti eta oriol Flores.  

J.escorzo

irailak

22
irailak

28

'Zikoinak' pelikula
Maeztu. larunbata 23, 18:30ean, udaletxean.

'zikoinak'

euskararen 
aGenda

'el viaje de unai' dokumentala 
Gasteiz. asteartea 26, 19:30ean, Florida 
zinemetan. txoriastea ingurumen 

zinemaldiak andoni canela argazkilariak 
zuzendutako dokumentala eskainiko du, 
eta harekin solasaldia izango da ostean.     

horrekin batera, Mario bregaña eta 
carlos de hitaren lanak ikusi ahal izango 
dira astelehen eta asteazkenean.  

ikUs-entzUn

'aterabidetik' 
dokumentala
Gasteiz. asteartea 26, 
19:00etan, oihanederren. preso 
politikoen sakabanaketaren 
inguruko dokumentala. 
ondoren, solasaldia Jon 
rementeria, aitor amutio eta 
ibon Meñikarekin.

hitzalDia

'Zertaz ari 
gara hizkuntza 
normalizazioaz ari 
garenean?'
Gasteiz. asteazkena 27, 
19:00etan, oihanederren. Urtzi 
Urrutikoetxea kazetariarekin. 

MUsika

the real Mcenzies eta 
deiedra

Gasteiz. ostirala 22, 
21:00etan, Jimmy Jazzen.

alberto itoiz, estitxu 
oraa eta Zuri Moriyon
Gasteiz. osteguna 28, 
18:00etan, Dendaraban. piano, 
txirula eta biolontxelo 
kontzertua. 

bestelakoak

'bestiarium' erakusketa
Gasteiz. Urriaren 15era arte, 
ataria gunean. Jose barea 
argazkilariaren erakusketa.

'ampelografía' 
erakusketa
Guardia. azaroaren 15era arte, 
Garcetas etxean. estibaliz Diaz, 
roberto Garcia, iratxe 
Goikoetxea eta beste hainbat 
lagunen erakusketa.

erdi aroko azoka
Gasteiz. ostiraletik igandera 
arte, alde zaharreko kaleetan. 
eskulangileen saltokiak, 
gastronomia txokoak eta beste 
hainbat jarduera.

elexazarreko 
aztarnategira bisitaldia
amurrio. igandea 24, 
10:00etan, santa Maria elizan. 
Juan hidalgok gidatuko du 
bisitaldia.  

arabako errioxako 
maratoi erdia
samaniego. igandea 24, 
10:30ean. samaniegon hasi, 
eta leza, navaridas, eltziego 
eta Villabuena igaroko ditu.

'el ViaJe De Unai'

beste hitZordu 
batZuk




